
ᑲᔥᑲᑎᓄᑭᓯᔅ 3, 2016 
 

ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᐅᑲ ᓇᓇᑲᒋᑐᓇᐧᐊ ᑕᓐᑐᕐ ᐯ ᑕᑯᓂᐧᐁᐧᐃ 
ᐊᓄᑭᐧᐃᓂᒃ ᐊᓂᔑᓇᐯᒃ ᑲᑐᑕᐧᐃᓐᐧᑕ 

 
ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ (OIPRD) ᐅᐧᐃᓇᓇᑲᒋᑐᓇᐧᐊ ᑕᓐᑐᕐ ᐯ ᑕᑯᓂᐧᐁᐧᐃ 
ᐊᓄᑭᐧᐃᓂ ᐊᓂᓐ ᑲᐱᑐᑕᐧᐃᓐᐧᑕ ᐊᓂᔑᓇᐯᒃ, ᐃᐃᒪ ᐃᓀᑫ ᒪᐧᐊᒡ ᑲᓴᐸᓄᑲᑕᓯᐧᑲ ᐅᑕᓄᑭᐧᐃᓂᐧᐊ ᑲᔦ ᑲᓴᐯᓐᑕᓯᐧᑲ 
ᑲᐃᓀᑕᐧᑲᒃ ᒋᐊᓄᑲᑕᒧᐧᐊᒡ ᑭᐧᐊᓂᓭᐧᐊᒡ ᑲᔦ ᑲᑭᓂᓴᑲᓂᐧᐃᐧᐊᒡ ᐊᓂᔑᓇᐯᒃ. 
 

ᑲᑭᐅᓇᒋᑲᑌᒃ ᑫᐃᓇᓄᑲᑌᒃ ᐅᐅᐧᐁ ᐊᓄᑭᐧᐃᓐ 

 
ᐅᐅᒪ ᑲᐧᐃᓇᓇᑲᒋᒋᑫᓇᓂᐧᐊᒃ ᑫᓂ ᓇᓇᑲᒋᒋᑲᑌᑭᓐ: 
 
• ᑕᓐᑐᕐ ᐯ ᑕᑯᓂᐧᐁᐧᐃ ᐊᓄᑭᐧᐃᓐ ᑲᐃᔑᐸᒥᓂᑲᑌᒃ ᑕᑯᓂᐧᐁᐧᐃᐊᓄᑭᐧᐃᓇᓐ ᑲᔦ ᑲᓴᐯᓂᒪᓯᐧᑲ ᑲᐃᓀᑕᐧᑲᒃ 

ᐁᐊᓇᑭᐊᓄᑲᑕᒧᐧᐊᒡ ᑲᐧᐊᓂᓭᐧᐊᒡ ᑲᔦ ᑲᑭᓂᓴᑲᓂᐧᐃᐧᐊᒡ ᐊᓂᔑᓇᐯᒃ, ᑲᔦ ᓂᔥᑫᓐᒋᑫᐧᐃᓐ ᑭᑕᐧᑲᒃ ᑕᐱᔥᑯ 
ᐁᐸᑎᓄᐧᐊᒡ ᐊᓂᔑᓇᐯᒃ ᑲᑭᐸᑯᐅᓐᐧᑕ ᑲᔦ ᑲᓴᐯᓐᑕᐧᑲᓯᓄᒃ ᐊᓂᔑᓇᐯ ᐅᑕᑯᓂᐧᐁᐧᐃ ᓇᑕᒪᑯᐧᐃᓂᐧᐊ 

• ᑭᔥᐱᓐ ᓂᔥᑫᓐᒋᑫᐧᐃᓐ ᑕᐧᑭᒪᑲᓄᐧᑫᓐ ᐊᓇᑭᐊᓄᑲᑕᒧᐧᐊᒡ ᑲᓇᓇᑕᐧᐃᑭᑫᒋᑲᑌᑭᓐ ᑲᐧᐊᓂᓭᐧᐊᒡ ᑲᔦ 
ᑲᑭᓂᓴᑲᓂᐧᐃᐧᐊᒡ ᐊᓂᔑᓇᐯᒃ  

• ᑭᔥᐱᓐ ᐧᐁᐧᐁᓂ ᒋᐊᓄᑲᒋᑲᑌᐧᐊᐧᑫᓐ ᑲᐱᒪᓄᑲᑌᒃ ᐊᓄᑭᐧᐃᓐ ᑲᔦ ᑫᓂᔑᒥᓄᓭᒃ ᐊᓄᑭᐧᐃᓐ ᐅᐅᒪ 
ᑲᑭᐧᐃᓐᒋᑲᑌᑭᓐ ᐃᔑᓭᐧᐃᓇᓐ  

• ᑭᔥᐱᓐ ᐧᐁᐧᐁᓂ ᒋᐸᑭᑎᓂᑲᑌᐧᑫᓐ ᐅᑭᑭᓄᒪᑯᐧᐃᓂᐧᐊ ᑲᐅᑭᒪᐧᐃᐧᐊᒡ ᑲᔦ ᒪᔭ ᑲᑕᑯᓂᐧᐁᐧᐃᐊᓄᑭᐧᐊᒡ ᐅᐅᒪ 
ᑲᑭᐧᐃᓐᒋᑲᑌᑭᓐ ᐃᔑᓭᐧᐃᓇᓐ  

• ᑭᔥᐱᓐ ᐧᐁᐧᐁᓂ ᒋᐊᓄᑲᒋᑲᑌᐧᐊᐧᑫᓐ ᐊᓄᑭᐧᐃ ᐅᓇᑯᓂᑫᐧᐃᓇᓐ ᑲᔦ ᑫᓂᔑᒥᓄᓭᒃ ᐊᓄᑭᐧᐃᓐ ᒋᐱᒥᓇᓇᑲᒋᒋᑲᑌᒃ 
ᑲᔦ ᒋᐧᐃᒋᒋᑲᑌᒃ  

• ᑭᔥᐱᓐ ᒋᐱᒥᓂᔕᐃᑲᑌᐧᑫᓐ ᑲᐃᓇᒋᑲᑌᒃ ᒋᐅᓇᑯᓂᐧᑕ ᑕᑯᓂᐧᐁᐧᐃᓂᓂᐧᐊᒃ ᑫᑯᓐ ᑲᑭᐧᐊᓂᑐᑕᒧᐧᐊᒡ 
ᐅᑕᓄᑭᐃᑯᐧᐃᓂᐧᐊᒃ 

• ᑭᔥᐱᓐ ᒋᐱᒥᓂᔕᐃᑲᑌᐧᑫᓐ ᒋᐅᒋ ᐧᐊᐧᐃᓐᑕᒪᐧᐊᑲᓂᐧᐃᐧᐊᒃ ᐊᓂᔑᓇᐯᒃ ᑲᐃᓇᐧᐁᒥᑎᐧᐊᒡ, ᑕᔑᑫᐧᐃᓇᓐ ᑲᔦ 
ᐅᓂᑲᓂᑕᒪᑫᒥᐧᐊ, ᒋᐅᒋᐧᐊᐧᐃᑐᑲᑎᐧᐊᒡ ᑫᒪ ᑕᐧᑲᓄᐧᑫᓐ ᐊᓂᑫ ᐧᐃᑐᑲᑫᐧᐃᐊᓄᑭᐧᐃᓇᓐ 

• ᑭᔥᐱᓐ ᐅᓐᒋᑭᐱᔥᑭᑫᒪᑲᓄᐧᑫᓐ ᒋᒪᒥᔑᒥᐧᐁᒡ ᐊᓂᔑᓇᐯ ᑲᐃᔑᓇᐁᓐᑕᓯᒃ ᑲᑐᑕᐧᐊᑲᓂᐧᐃᒡ ᑕᑯᓂᐧᐁᐧᐃᓂᓂᑲᒃ 
ᐊᓐᒋᑯ ᒋᐅᒋ ᐅᒻᐧᐯᓂᑫᒪᑲᓂᒃ ᐅᓂᔥᑫᓂᒥᑯᐧᐃᓐ 

• ᒪᑭᐧᔕ ᑲᑭᐃᔑᐅᓇᒋᑲᑌᒃ ᑕᑯᓂᐧᐁᐧᐃᐊᓄᑭᐧᐃᓐ, ᑕᑯᓂᐧᐁᐧᐃᐊᓄᑭᐧᐃᓂᒃ ᐊᓄᑭᐊᑲᓇᒃ ᑲᑭᑭᓄᐊᒪᐧᐃᓐᐧᑕ ᑲᔦ 
ᓇᓇᑲᒋᒋᑫᐧᐃᓐ ᑫᓂᔑ ᐱᒥᐧᐃᑕᓄᑭᒥᑎᓇᓂᐧᐊᒃ ᒋᑭᐅᔑᓯᒋᑲᑌᑭᐸᓂᓐ, ᒋᑭᒥᐧᓇᒋᑲᑌᑭᐸᓂᓐ ᓂᔥᑫᓐᒋᑫᐧᐃᓐ 
ᒋᑕᐧᑭᒪᑲᓯᓄᒃ ᑲᔦ ᒋᓂᑲᑌᓂᑲᑌᑭᓐ ᑫᑯᓇᓐ ᑲᓇᐃᓭᓯᓄᑭᓐ ᑕᑯᓂᐧᐁᐧᐃᐊᓄᑭᐧᐃᓂᒃ, ᐃᐃᒪ ᐃᓇᑫ ᒪᐧᐊᒡ 
ᑭᐧᐊᓂᓭᐧᐊᒡ ᑲᔦ ᑲᑭᓂᓴᑲᓂᐧᐃᐧᐊᒡ ᐊᓂᔑᓇᐯᒃ ᓇᓇᑕᐧᐃᑭᑫᒋᑫᐧᐃ ᐊᓄᑭᐧᐃᓐ 

ᐅᐅᐧᐁ ᓇᓇᑲᒋᒋᑫᐧᐃᓐ ᑲᐧᐃᐊᓄᑲᒋᑲᑌᒃ ᑕᑲᐧᑫᒋᒪᑲᓂᐧᐃᐧᐊᒃ ᑲᔦ ᒋᓇᑭᔥᑲᐧᐃᐧᑕ ᐊᓂᔑᓇᐯ ᑕᔑᑫᐧᐃᓇᓐ 
ᑲᓂᑲᓂᔥᑲᒪᑫᐧᐊᒡ. ᑕᑯ ᑲᔦ ᑕᐧᐃᓐᒋᑲᑌᐧᐊᓐ ᑭᒋᒪᔥᑭᑭᐧᐃᓂ ᐅᑭᔕᑯᓂᑫᐧᐃᑭᒪᒃ ᑲᑭᐃᔑᒥᑭᑫᐧᐊᒡ ᑲᔦ ᑫᑯᓇᓐ 
ᑲᐸᑯᓭᓐᑕᐧᑲᑭᓐ ᒋᐊᓄᑲᑌᒋᑲᑌᑭᓐ ᑲᑭᐊᓂᔥᐧᑲ ᓇᓇᑕᐧᐃᑭᑫᒋᑲᑌᑭᐸᓂᓐ ᓂᐧᔕᓯ ᐊᓂᔑᓇᐯ ᐅᔥᑲᑎᓴᒃ 
ᑲᑭᐳᓂᐱᒪᑎᓯᐧᐊᐸᓐ; ᑲᔦ ᑕᔥ ᑲᐊᓄᑲᑕᒃ ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᑲᑭᐃᔑᒥᑭᑫᒡ ᐃᓂ 
ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ ᑲᑭᓇᓇᑲᒋᑐᐧᐊᒡ ᔅᑌᓯ ᑎᐸᓐᑭ ᑲᑭᐳᓂᐱᒪᑎᓯᒡ; ᒥᓇᐧᐊ ᑕᔥ ᑲᑎᐯᓐᑎᓱᒪᑲᒃ 
ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᑲᑭᐃᔑᒥᑭᑫᒡ ᑲᐱᒥᓇᓇᑲᒋᒋᑲᑌᑭᓐ ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ 
ᑲᐃᓇᒋᒪᑲᓂᐧᐃᐧᐊᒡ ᐁᑭᐅᔑᐱᐊᒧᐧᐊᒡ ᐁᑕᔑᒪᐧᐊᒡ ᐊᓂᔑᓇᐯᓐ ᐱᓐᒋᐱᐧᐊᐱᑯᒃ ᒥᓯᐧᐁ ᑲᐅᒋᐧᐊᐸᒋᑲᑌᒃ. 
ᐅᑲᐧᐃᓐᑕᓇᐧᐊ ᑕᔥ ᑲᔦ ᑭᔥᐱᓐ ᐊᓐᑕᐧᐁᒋᑲᑌᒃ, ᐅᑲᒪᒪᐧᐊᓄᑲᑕᓇᐧᐊ ᒥᓯᐧᐁᑲᒥᒃ ᑲᐧᐃᑐᑲᑎᐧᐊᒡ ᐁᓇᓇᑕᐧᐃᑭᑫᒋᑲᑌᒃ 
ᑲᐧᐊᓂᓭᐧᐊᒡ ᑲᔦ ᑲᑭᓂᓴᑲᓂᐧᐃᐧᐊᒡ ᐊᓂᔑᓇᐯᐧᑫᒃ ᑲᔦ ᐃᐧᑫᓭᓴᒃ. 
 

ᐱᒋᓂᔕᐊᓐ ᑭᑐᔑᐱᐃᑲᓐ ᒋᐧᐃᓐᑕᒪᓐ ᐁᑯᑕᒪᓐ 
 
ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᐅᓇᑐᑕᓇᐧᐊ ᐧᐁᓀᓇᒃ ᒋᐱᒋᓂᔕᐊᒧᐧᐊᒡ ᐅᑐᔑᐱᐃᑲᓂᐧᐊ ᑲᔦ 
ᐊᓄᑭᐧᐃ ᐸᐸᒥᓯᐧᐃᓇᓐ ᒋᐧᐃᓐᑕᒧᐧᐊᒡ ᑲᑕᔑᓐᑌᒃ ᑲᑭᐅᓇᒋᑲᑌᒃ ᑫᐃᓇᓄᑲᑌᒃ ᐅᐅᐧᐁ ᐊᓄᑭᐧᐃᓐ. ᑕᑯᐱᐊᓐ 
ᐁᔑᓂᑲᑌᒃ ᐸᐸᒥᓯᐧᐃᓐ ᑲᑕᓇᓄᑭᔭᓐ ᑲᔦ ᑭᐧᐃᓱᐧᐃᓐ ᑭᓐ ᐧᐃᐱᒋᓂᔕᐊᒪᓐ ᑭᑐᔑᐱᐃᑲᓐ, ᐧᐃᓐᑕᓐ ᐧᐁᑯᓀᓐ ᑲᐅᒋ 
ᑭᒋᓀᑕᒪᓐ ᐅᓄ ᐃᔑᓭᐧᐃᓇᓐ ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᑲᐧᐃᓇᓇᑲᒋᑐᐧᐊᒡ ᑕᓐᑐᕐ ᐯ 
ᑕᑯᓂᐧᐁᐧᐃᐊᓄᑭᐧᐃᓂᒃ ᑲᑐᑕᐧᐃᓐᐧᑕ ᐊᓂᔑᓇᐯᒃ. ᐊᓐᑕᐧᐁᒋᑲᑌᐧᐊᓐ ᐅᔑᐱᐃᑲᓇᓐ ᒋᑕᑯᐱᑌᑭᓐ ᒋᐧᐸ ᒉᓐᐧᐁᕆ ᑭᓯᔅ 
31 ᐃᓇᑭᓱᒡ 2017. ᑫᒪ ᑲᔦ ᐱᐧᐊᐱᑯᒃ ᐅᓐᒋᒪᒋᓂᔕᐊᓐ ᑭᑐᔑᐱᐃᑲᓐ ᐅᐅᒪ OIPRD@ontario.ca ᑫᒪ 
ᐃᔑᓂᔕᐊᓐ ᐅᐅᒪ: 
 
Office of the Independent Police Review Director  
Thunder Bay Police Service Practices for Policing Indigenous Peoples Systemic Review 
655 Bay Street, 10th Floor 
Toronto, Ontario 
M7A 2T4 
 

ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᐊᓄᑭᐧᐃᓐ 
 

• ᒥᐅᒪ ᐁᔑᓂᔕᐃᑲᑌᑭᓐ, ᐁᐅᒋᐊᓄᑲᒋᑲᑌᑭᓐ ᑲᔦ ᐁᐅᒋᓇᓇᑲᒋᒋᑲᑌᑭᓐ ᑲᒪᒥᔑᒥᐧᑕ ᐅᓐᑌᕆᐅ 
ᑕᑯᓂᐧᐁᐧᐃᐊᓄᑭᐧᐃᓂᒃ. 

• ᐅᐅᒪ ᐸᐸᒥᓯᐧᐃᓂᒃ ᓂᔑᑫ ᑎᐯᓐᑎᓱᒪᑲᓐ ᐅᓐᒋ ᐧᐃᑕᓄᑭᒥᑎᐧᐊᒃ ᐅᓐᑌᕆᐅ ᐧᐁᑭᒪᐧᐊᑎᓯᒡ 
ᑭᒋᐅᑲᑭᑭᑐᑕᒪᑫ. 

• ᐃᓇᑯᓂᑲᓂᐧᐃ ᑲᑎᐯᓐᑎᓱᒪᑲᒃ ᑲᓇᓇᑲᒋᑐᐧᐊᒡ ᑕᑯᓂᐧᐁᐊᓄᑭᐧᐃᓇᓐ ᑲᐅᑭᒪᐧᐃᒡ ᒪᔥᑲᐧᐃᓯᐧᐃᓐ ᒋᓇᓇᑲᒋᑐᒡ 
ᑕᑯᓂᐧᐁᐊᓄᑭᐧᐃᓇᓐ. ᑲᑭᓇ ᑫᑯᓇᓐ ᓇᓇᑕᐧᐃᑭᑫᒋᑲᑌᐧᐊᓐ ᑲᓇᐃᓭᓯᓄᑭᓐ ᑕᑯᓂᐧᐁᐊᓄᑭᐧᐃ ᐸᐸᒥᓯᐧᐃᓂᒃ, 
ᑲᔦ ᐊᓐᑎ ᑲᑭᐅᓐᒋᒪᒋᓭᒃ ᑫᐅᒋᓇᐃᓭᓯᓄᒃ ᑕᑯᓂᐧᐁᐊᓄᑭᑕᒪᑫᐧᐃᓐ. ᐅᐅᒪ ᓇᓇᑕᐧᐃᑭᑫᒋᑫᐧᐃ ᐊᓄᑭᐧᐃᓂᒃ 
ᑲᐧᐃᓐ ᐃᓇᑌᓯᓐ ᐊᐧᐃᔭ ᒋᐅᒋ ᐊᓇᒣᓐᒋᑲᓂᐧᐃᒡ, ᐃᐃᐧᐁ ᐱᑯ ᒋᓇᓇᑐᓀᐃᑲᑌᒃ ᐊᓂᓐ ᐊᓄᑭᐧᐃᓂᒃ 
ᐁᔑᐊᐧᓭᔭᐸᒋᑫᒪᑲᓄᐧᑫᓐ ᑲᔦ ᒋᑲᐧᑫ ᓂᓯᑕᐧᐃᓂᑲᑌᑭᓐ ᐃᔑᓭᐧᐃᓇᓐ ᒋᑕᔑᓐᑌᑭᓐ ᒋᐊᓂ ᑭᑫᒋᑲᑌᒃ 
ᒋᒥᐧᓇᒋᑲᑌᒃ ᒋᐊᐯᓂᒧᓐᒋᑲᑌᒃ ᑕᑯᓂᐧᐁᐊᓄᑭᑕᒪᑫᐧᐃᓐ. 


